
Josias F. Gasser:
Il candidat verd-liberal
En il rom da la preschentaziun dals
candidats per la regenza ha discurrì
LQ cun Josias F. Gasser. 2

Il Toni da Strada
e sia scola da musica
Sco quai che Andrea Darms ha eruì
ha Tieni Monsch (1812–1878) gì
fundà a Strada ina scola da musica.

Russers ell’Alpina
■ (anr/gv) L’Ustria Alpina a Pi-
gniu ei puspei aviarta. Persuen-
ter hai duvrau stentas dalla vi-
schnaunca cun 35 habitonts e
dil sviluppader regiunal. Per Urs
Giezendanner ei l’ustria il center
dallas activitads el vitg ed agl ur
dalla senda da viandar e da velo
beinfrequentada. Ils novs ustiers
derivan dallaTiaratudestga ed ein
sesents ella regiun dapi plirs onns.

Damaun ei reavertura dall’ustria
cun 40 plazs e duas combras da
dus letgs. Tier il menaschi
d’ustria surprendan Manuela
Kahl e Gunnar Grünert era l’orga-
nisaziun d’eveniments a Pigniu
mo era al lag da fermada sur il
vitg. L’Ustria Alpina ei integrada
ell’anteriura casa da scola.

Ils ustiers Manuela Kahl e Gunnar Grünert emprendan da cuschinar la
specialitad da Pigniu: Ils russers. FOTO G. VENZIN

Engraziel mumma
■ (anr/sr) In proverbi di: «In af-
fon senza mumma ei sco ina flu-
ra senza plievgia.» Dumengia ei
il di dallas mummas, quei di egl
onn nua ch’ellas duein vegnir
puppergnadas da lur affons cun
carezia, pigns regals, fluras ed
oravontut bia temps. Enzacons
affons – pigns ni era pli gronds –
engrazian e salidan oz lur mum-
mas entras La Quotidiana. El

miez da quels salids anflein nus
era l’enconuschientscha che l’a-
mur dalla mumma ha negins
cunfins ed enconuscha negins
cunfins. E malgrad che mellis af-
fons fan il medem cumpliment
eis ei tuttina il pli bi d’udir: «Ti
eis la megliera mumma dil
mund!»

L’amur dalla mumma ha negins cunfins e cun tals regalins muossan era
ils affons lur carezia. FOTO S. ROTHMUND

Empermischuns
vanas tar il pretsch
per current electric

■ (anr/vi) El crescha e daspe-
ras stuess il pretsch per current
crudar. Ils exponents politics
han empermess als consu-
ments ch’ins stoppia pajar pli
pauc per il current suenter
l’avertura da la fiera. Capità è
il cuntrari. Il deputà Bruno
Tscholl (pbd/Cuira) criti-
tgescha: «Tge che capita cun il
pretsch per current è per part
ladernitsch vi dal consu-
ment.»

Tscholl n’è betg il sulet cri-
ticher, er il survegliader da
pretsch e la Cumissiun federa-
la per electricitad (ElCom) re-
cloman ch’i na saja betg giu-
stifitgà d’auzar il pretsch per
current.

Il parlament federal stuess
agir, pertge lez haja valità fauss
il svilup suenter l’avertura da
la fiera, di Tscholl sin dumon-
da da l’anr. Il 2009 haja il con-
sument svizzer pajà 130 mil-
liuns francs memia bler per la
distribuziun dal current. Tut-
tina pretendian las ovras pus-
pè in augment dal pretsch per
current electric tranter 7 e 10
pertschient.

Economia regiuvinada
La regenza trai ina bilanza positiva dalla situaziun economica el cantun Grischun

DA MARTIN CABALZAR

■ L’economia dil Grischun ei
carschida e las cundiziuns da
rom pil svilup economic ein se-
migliuradas. A quella conclu-
siun vegnan il directur d’econo-
mia Hansjörg Trachsel ed il di-
rectur da finanzas Martin
Schmid. Ensemen cun represen-
tants dall’economia han ils dus
cussegliers guvernativs discutau
ier a l’occasiun d’ina dieta a Cue-
ra davart las sfidas futuras dil Gri-
schun sco domicil d’interpresas.
Pil cantun seigi ei ina finamira
centrala da porscher cundiziuns
generalas attractivas e d’esser in
partenari fidau per l’economia era
egl avegnir, han ils dus represen-
tants dalla regenza puntuau. Ei
seigi reussiu da surmuntar las
fleivlezias dils onns navonta e da
puspei generar in carschament
economic. Cunzun sils secturs da
construcziun, gastronomia e sur-
vetschs socials hagi ins saviu aug-
mentar l’occupaziun. Sco fatg le-
greivel taxescha la regenza era il
fatg che duas interpresas orienta-
das agl export – l’interpresa da
High Tech CSEM a Landquart e

la resgia industriala Mayr-Meln-
hof a Domat ein s’etablidas el Gri-
schun. Hansjörg Trachsel e Martin
Schmid ein era cuntents ch’il can-
tun e sia economia hagien dumi-
gnau entochen ussa dètg bein la
crisa economica. El medem mu-
ment rendan els denton era at-

tents allas numerusas sfidas futu-
ras pil Grischun sco liug econo-
mic en vesta alla concurrenza car-
schenta denter ils cantuns. Sin
rucca seigien la refuorma turistica
e sia finanziaziun, la purificaziun
dallas structuras politicas ed ina
nova ulivaziun da finanzas. Ina

gronda sfida seigi era il fatg che
persunas fetg qualificadas bandu-
nien il Grischun, ferton ch’ins
constatescha el Grischun ina
munconza acuta da forzas da la-
vur bein scoladas.

Ils cussegliers Hansjörg Trachsel (dretg) e Martin Schmid (sen.) train ina bilanza positiva. FOTO N. SIMMEN

Chürar il god per avair damain dons
■ (anr/mfo) Il PNS e l’Uffizi da
god dal Grischun meridiunal
han invidà ad ün di d’infuor-
maziun. Tematisadas sun gnü-
das impustüt las saivs da pro-

tecziun per gods giuvens. Il
proget, inizià dal 2007, cumpi-
glia amo bleras otras lavuors.
Uschè vegnan chürats biotops,
sgiats clerais, demontadas saivs
da protecziun ed implantats
blers nouvs bös-chs e fru-
s-chers.

■ (anr/vi) La pbd è preschen-
ta en la mesadad dals chan-
tuns svizzers. Questa finamira
d’etappa ha la pbd Svizra cun-
tanschì l’avrigl cun fundar sia
13avla secziun. Ils proxims
pass mainan en Romandia. Il
2011 duai ir la pbd en il cum-
bat electoral en la mesadad dals
chantuns svizzers. Questa fina-
mira haja la direcziun da la pbd
svizra formulà avant in onn, di
Nina Zosso, secretaria generala
da la pbd. La fin d’avrigl haja la
pbd gia cuntanschì questa fina-
mira cun fundar sia 13avla
secziun chantunala a Friburg.
Ins vegnia schizunt anc a cun-
tanscher dapli. Da preschent

mainian ins discurs cun interes-
sents en ils chantuns Neuchâtel
e Vad, che lessan fundar ulteriu-
ras secziuns da la pbd. Uschia
pudess la partida fitgar pe en la
Romandia. Ulteriurs plans per
partidas chantunalas datti a Ba-
silea-Citad ed a Schaffusa.

Ma mettan lura era tuttas
secziuns chantunalas si candidats
per las elecziuns naziunalas il
2011? «Per lez vegnin nus en
mintga cas a procurar», di Zosso.

La pbd ha uss secziuns en
suandants chantuns: Grischun,
Glaruna, Berna, Turgovia, Ar-
govia, Vallais, Son Gagl, Turitg,
Soloturn, Sviz, Basilea-Cham-
pagna, Lucerna e Friburg.

Pbd expanda en Romandia:
Secziuns a Neuchâtel e Vad?

reclama

Sbagl d’investi-
ders: part 30

Tenor il titular dal premi
Nobel Daniel Kahneman
n’emprendan investi-
ders tendenzialmain
betg da lur sbagls.
Cun pitschens inputs
vulain nus midar quai.
Oz: il pensar illusoric.

Il radio, la televisiun, las gasettas
u l’internet furneschan ina mas-
sada infurmaziuns nizzaivlas u
main nizzaivlas davart interpre-
sas e svilups dals curs. Avair ina
pli gronda savida signifitga però
betg che la strategia d’investi-
ziun saja meglra. Savens legian u
taidlan ils investiders ils rapports
da la bursa cun pregiudizis. Pli
bleras infurmaziuns che circule-
schan e pli tgunsch che l’investi-
der elegia quellas che conferman
ses pregiudizis.

Pervi da quest maletg da la reali-
tad sfalsifitgà suppriman ils in-
vestiders bleras giadas fatgs e
ristgs u fan speranzas irrealis-
ticas. I gida da volver la moda
da pensar: sch’ins vul cumprar in
titel, rendi da ponderar per tge
motivs ch’ins al vendess, e vice-
versa.

Voss cussegliader d’investiziun
da la Raiffeisen As infurmescha
gugent persunalmain.

www.raiffeisen.ch


